भारत सरकार
रेल मंत्रालय
राज्‍य सभा
08.02.2019 के
अतारांकित प्रश्‍न सं. 724 का उत्‍तर
रेलवे स्टेशनों पर लगाई गई जल विक्रय मशीनें
724. 
श्री महेश पोद्दारः 
क्या रेल मंत्री यह बताने की कृपा करेंगे किः
(क) 
भारतीय रेलवे खानपान एवं पर्यटन निगम (आईआरसीटीसी) द्वारा लगाई गई जल विक्रय मशीनों की संख्या कितनी है;

(ख) 
क्या आईआरसीटीसी प्रत्येक स्टेशन पर जल विक्रय मशीन लगाने की योजना बना रही है;

(ग) 
क्या यह सच है कि जल विक्रय मशीनों के लगने से प्लास्टिक की बोतलों का प्रयोग काफी कम हो गया है, यदि हां, तो तत्संबंधी ब्यौरा क्या है; और
(घ) 
क्या सक्रिय विक्रय मशीनों के साथ रखे जाने वाले प्लास्टिक कपों का स्थान पूर्ण रूप से कागज से बने कपों ने ले लिया है?

उत्‍तर
रेल मंत्रालय में राज्‍य मंत्री (श्री राजेन गोहांई)

(क) और (ख): इंडियन रेलवे केटरिंग एंड टूरिज्म कॉरपोरेशन (आईआरसीटीसी) ने देश भर के लगभग 700 बड़े रेलवे स्टेशनों पर कुल 1995 वाटर वेंडिंग मशीनें (डब्ल्यूवीएम) लगाई हैं, जिनमें मुख्यतः ए-1, ए, बी एवं सी कोटि के स्टेशन शामिल हैं। हर स्टेशन पर वाटर वेंडिंग मशीनें (डब्ल्यूवीएम) लगाना आर्थिक दृष्टि से व्यवहार्य नहीं है।
(ग): जी हां। अधिकांश यात्री वाटर वेंडिंग मशीनों से वितरित किए गए पानी को भरने के लिए अपने बरतन साथ में ला रहे हैं। वाटर वेंडिंग मशीनों से 300 मिली. पानी के वितरण के लिए निपटान योग्य कप के उपयोग ने प्लास्टिक की बोतलों के उपयोग को और कम कर दिया है, जिसके परिणामस्वरूप वर्ष 2018-19 के दौरान प्लास्टिक की बोतलों के लिए उपयोग किए जाने वाले अनुमानित 2150 मीट्रिक टन प्लास्टिक की बचत हुई है।
(घ): जी हां। कार्यात्मक वेंडिंग मशीनों में प्लास्टिक कप के उपयोग को पूरी तरह से पेपर कप के साथ बदल दिया गया है।

